
КАЗІМІР АДАМАВІЧ РЭВЯКА
Споўнілася 60 гадоў прафесару кафедры гісторыі старажытнага 

свету і сярэдніх вякоў Казіміру Адамавічу Рэвяку.
Нарадзіўся К.А.Рэвяка ў вёсцы Смаленікі (зараз Ляхавіцкі раён 

Брэсцкай вобласці) у 1937 г. Дзяцінства яго выпала на час ваеннага 
ліхалецця. Пасля сканчэння ў 1955 г. сярэдняй школы К.А.Рэвяка 
паступіў у бібліятэчны тэхнікум, але захапленне гісторыяй антычнасці 
прывяло яго на гістарычны факультэт БДУ. Потым былі работа вы- 
кпадчыка гісторыі ў вясковай школе і тэхнікуме, аспірантура БДУ, пад 
час вучобы ў якой ён падрыхтаваў, а затым паспяхова абараніў кан- 
дыдацкую дысергацыю па антычнай гісторыі пад навуковым кіраўніцтвам 
выдатнага беларускага антыказнаўца прафесара Ф.М.Нячая.

3 1972 г. Казімір Адамавіч працуе на кафедры гісторыі старажыт­
нага свету і сярэдніх вякоў, спачатку -  выкпадчыкам, затым -  дацэнтам, 
а з 1997 г. -  прафесарам.

Галоўны навуковы інтарэс К.А.Рэвякі -  даследаванне гісторыі 
старажытнага Рыма. Ён аўтар унікальнай манаграфіі "Пунічныя войны" (1988) -  адзінай абагуль- 
няючай працы па гэтай праблеме ў былым СССР, а зараз -  у СНД. Капітальнае даследаванне 
беларускага вучонага атрымала станоўчыя водгукі ў многіх краінах свету, і зараз бадай што ніводзін 
даследчык гісторыі Рымскай дзяржавы Ill-Il стст. да н.э. не абмінае сваей увагай манаграфію 
К.А.Рэвякі.

У 1996 г. разам з дацэнтам Паўднёва-Чэшскага універсітэта І.ЛІсавым К.А.Рэвяка выдаў кнігу 
"Антычнасць у імёнах, тэрмінах і назвах" -  першы такога ўзроўню навуковы даведнік у СНД. 
Па пытаннях антычнай культуры К.А.Рэвяка ў 1993 г. апубпікаваў кнігу "Слодыч мудрых рэчаў". 
Ён адзін з выдаўцоў "Іудзейскай вайны" Іосіфа Флавія (з падрабязнымі каментарыямі) -  надзвычай 
каштоўнай першакрыніцы па гісторыі антычнага хрысціянства. Разам з І.ЛІсавым К.А.Рэвяка 
апублікаваў у 1993 г. "Уводзіны ў гісторыю старажытнага Рыма". Яго навуковыя артыкулы 
публікаваліся ў Расіі, Казахстане, на Украіне, у Польшчы, Чэхіі, у "Весніку БДУ".

КАРэвяка з'яўляецца адным з аўтараў беларускага падручніка для сярэдняй школы па 
гісторыі старажытнага свету, шэрагу вучэбных дапаможнікаў.

Шмат гадоў ён курыруе работу студэнцкага навуковага гуртка кафедры, i нямала былых гурткоўцаў 
зараз маюць ужо навуковыя ступені. Гэтай справе К.А.Рэвяка аддае ўсю цеплыню сваей душы, 
свой вялікі талент педагога. Яго лекцыі заўсёды ўражваюць навуковай глыбінёй, любоўю да мілай 
яго сэрцу антычнасці. Многія студэнты назаўсёды запомняць яго неардынарныя заняткі па гісторыі 
антычнай культуры, якія праходзяць нават не ў аўдыторыі, а на паверсе музея гістфака сярод 
антычных скульптур, барэльефаў.

У свае 60 гадоў К.А.Рэвяка па-ранейшаму энергічны, ініцыятыўны, поўны бадзёрасці і працаві- 
тасці. Зараз ён падрыхтаваў чарговую манаграфію, прысвечаную вывучэнню антычнай гісторыі 
ў Беларусі, а таксама раздзел па гісторыі старажытнага Рыма ў першым беларускім падручніку па 
гісторыі старажытнага свету для ВНУ.

Выключная інтэлігентнасць, добразычлівасць К.А.Рэвякі заўсёды выклікалі і выкпікаюць павагу 
да яго як з боку калег, так і студэнтаў. Супрацоўнікі кафедры старажытнага свету і сярэдніх вякоў, 
выкпадчыкі і студэнты гістарычнага факультэта жадаюць прафесару К.А.Рэвяку моцнага здароўя, 
новага плену ў навукова-педагагічнай дзейнасці, шчасця.

В.А.Фядосік

